
                              Republika e Kosovës / Republika Kosova / Republic of Kosova 

 Komuna e Podujevës / Opština Podujevo / Municipality of Podujeva 
 
 
 

KUVENDI I KOMUNËS 
KOMITETI PËR POLITIKË DHE FINANCA 
 

 

Procesverbal i mbajtur më 31 gusht 2026, në mbledhjen e VIII-të (tetë) -e rregullt, mandati VIII-të i 
Komitetit për Politikë dhe Financa. 
 
 

Mbledhja u mbajt në sallën e mbledhjeve të Kuvendit në ndërtesën e re të Komunës, dhe filloi në orën 

10:15. 

Mbledhjen e hapi dhe kryesoi z.Isak Shabani, Kryesues i Kuvendit, përkatësisht i këtij Komiteti. 

Fillimisht u konstatua se në mbledhje ishin të pranishëm të gjithë anëtarët e këtij Komiteti, dhe atë;     

(Isak Shabani, Haki Rudari, Artrit Mulliqi, Adelinë Stublla, Qëndresë Hajrizi, Enis Shabani, Alisa 

Jetullahu, Ekrem Rrahmani, Mimoza Abdullahu), (Lista e nënshkrimeve) 

Me këtë u konstatua se ekziston kuorumi për punë. 
 

Në mbledhje të pranishëm nga Ekzekutivi i Komunës ishin; z.Fahri Restelica Nënkryetar i Komunës, 

Ditjona Statovci U.D. drejtoreshë e Drejtorisë së Administratës-DA; Arbnorë Uka Osmani,                  

U.D. drejtoreshë e Drejtorisë së Buxhetit dhe Financave-DBF; Ahmet Ahmeti U.D. drejtor i Drejtorisë së 

Planifikimit Urban dhe Mbrojtjes së Mjedisit-DPUMM; Bahri Selimi U.D. drejtor i Drejtorisë së 

Shërbimeve Publike Mbrojtjes dhe Shpëtimit-DSHPMSH; Behram Latifi U.D. drejtor i Drejtorisë së 

Bujqësisë Pylltarisë dhe Zhvillimit Rural-DBPZHR.  
 

 

 
 

       Rendi i ditës 
 

z.Isak Shabani, Kryesues i Komitetit, e hapi mbledhjen duke përshëndetur të pranishmit dhe duke i’u 
dëshiruar punë të mbarë, konstatoi kuorumin, ndër të tjera lexon pikat e rendit të ditës sipas thirrjes së 

kësaj mbledhje, në vazhdim ftoj nëse ndokush dëshiron të merr fjalën lidhur me rendin e ditës apo për 

plotësim ndryshimin e rendit të ditës. 

znj.Arbnorë Uka Osmani, U.D. drejtoresh e DBF, theksoi, e kam një pikë shtesë për rend të ditës, pra 

është propozim vendim për ndarjen e mjeteve financiare Ndërmarrjes Publike Lokale “Eko Llapi”, ku i 

kemi përgatit disa kopje fizike që mund t’ju prezanton / shpërndahen. Pra kjo pikë nuk është paraparë me 

material kur është dërguar sepse më vonë është marr vendimi duke e parë situatën me mbeturina në 

Komunën e Podujevës dhe e kemi parë të nevojshme që të shtohet kjo shumë prej 110,000.00€ si shtesë 

për kapital punues dhe asete financiare për NPL “Eko-Llapi” në mënyrë që në të ardhmen të filloj edhe 

kjo Ndërmarrje me grumbullimin e mbeturinave në Komunën e Podujevës, Ndërmarrje kjo e cila po ashtu 

është në fazën e përgatitjes së dokumenteve dhe funksionalizimit në aspektin e dokumentacionit dhe 

shtimit si funksion të mbledhjes së mbeturinave. Pra ky është propozim vendimi i cili ju shpërnda tani të 

gjithëve dhe nëse sot kalon në këtë mbledhje i njëjti pastaj do të shqyrtohet edhe në Kuvend. 

Kryesuesi i Komitetit, theksoi, pra e dëgjuam drejtoreshën e DBF e cila propozoi një pikë shtesë të rendit 

të ditës i cili ka të bëjë me ndarjen e mjeteve financiare për NPL “Eko Llapi”, urdhëroni nëse dikush 

dëshiron të marr fjalën lidhur me këtë pikë. 

z.Ekrem Rrahmani, theksoi, sa e di unë që kjo Ndërmarrje nuk është e certifikuar për mbledhjen e 

mbeturinave dhe nëse kjo çështje ka qenë për nguti atëherë është dashtë që materiali të sjellët me kohë.  

Nuk e di se si mund t’i detyrojmë këta të mbledhin mbeturina kur nuk janë të certifikuar dhe duhet të kenë 

mjete për të mbledhur mbeturina, pra duhet të jenë kamionët, duhet të kenë licencat, prandaj nuk është 

procedura kështu vetëm për shpejti që t’i ja japim në emër të asaj që është bërë bërllog, e t’ia japim 

110,000.00€, kështu që unë nuk e kisha sjell këtu në këtë formë, mirëpo ju i keni votat, bëjeni. 

znj.Adelinë Stublla, theksoi, mendoj që kjo pikë e rendit të ditës që u propozua është pak për ngut dhe 

mendoj që është më mirë të shtyhet për mbledhjen e radhës, pra është mendim i imi personal sepse edhe 

nuk kemi material të mjaftueshëm si dhe me një shumë prej 110,000.00€ nuk e di a janë të mjaftueshme 

për të blerë kamionë. E dimë gjendjen me mbeturina por me këtë shumë të mjeteve nuk e besojë që mund 

të blejmë kamionë sepse këtu po shkruan se kjo shumë është për blerjen e kamionëve për mbledhjen e 

mbeturinave, andaj kjo shumë e mjeteve po më doket paksa absurde, andaj është mirë që të shtyhet për 

seancën e radhës me qëllim që të kemi edhe materialin komplet të kësaj pike, por edhe për faktin që ne si 

Grup i Lëvizjes së Vetëvendosjes nuk jemi konsultuar paraprakisht për këtë pikë të rendit të ditës.  

znj.Arbnorë Uka Osmani, U.D. drejtoresh e DBF, theksoi, një sqarim shtesë, pra i kemi bërë të gjitha 

përgatitjet e nevojshme rreth procesit të ndryshimit të Statutit dhe shtimit të aktivitetit të ri te NPL “Eko 

Llapi”, pra i kemi bërë të gjitha vlerësimet dhe vlera 110,000.00€ është një parallogaritje për kamionë të 

përdorur, pra këtu është edhe transporti dhe është bërë vlerësimi ku mendohet që të jetë 110,000.00€.  

Do të fillohet me pesë ose gjashtë kamionë fillimisht dhe arsyeja pse ka ardhur si propozim në këtë seancë 

është sepse 30 ditë i kemi afat për kthimin e ligjshmërisë nga ana e Ministrisë, dhe po të presim më gjatë  

mund të bëhet vonë, pra kjo është arsyeja pse kjo pikë po sjellët në këtë seancë si pikë shtesë dhe nuk 

kemi pritur për seancën e radhës. 

znj.Adelinë Stublla, theksoi, e nderuar drejtoreshë, ke mundur të thirresh edhe seancë të jashtëzakonshme 

për këtë çështje si dhe të konsultohemi paraprakisht të paktën të kaloj kjo pikë e rendit të ditës meqë paska 

qenë afati i limituar. 

z.Artrit Mulliqi, theksoi, unë personalisht ka kohë që e kam përmendur që mbeturinat në Komunën e 

Podujevës të filloj ti mbledh NPL “Eko-Llapi” mirëpo deri sa kjo Ndërmarrje është e formuar nga 

Kuvendi Komunal dhe është prej vendimeve më të mira që i ka marr ky Kuvend Komunal, mirëpo kjo 

Ndërmarrje nuk e di a ka bërë ndonjëherë raport financiar në Kuvend Komunal, sa e di unë vetëm njëherë 

e ka bërë një raport, kështu që jam i preokupuar  për këtë dhe mendoj që iniciativa është e mirë dhe i kisha 

propozuar drejtoreshës së DBF që ta diskutojmë nesër komplet me Grupin e asamblistëve të LVV-së  

sepse pasi që është mundësia që edhe nesër të futet në rend të ditës në seancën e Kuvendit, kishte qenë e 

mirë të diskutohet njëherë me Grupin dhe pastaj ta shtyjmë këtë çështje përpara,  kështu e shoh më të 

arsyeshme se sa në këtë formë kështu. 

z.Ekrem Rrahmani, theksoi, në fillim nuk e dija se për çka është kjo shumë e mjeteve, tani po e shohë që 

është për kamion dhe duke kërkuar shohë që vlera mestare e një kamioni për mbledhje të mbeturinave 

është 200,000.00€, përndryshe ne nuk jemi të interesuar për disa kamion që e lëshojnë ujera dhe era që 

mund të sjellin epidemi të ndryshme. Unë e kam parë edhe kontratën që është lidhur tash për mbeturina ku 

janë kontraktuar përveç që e ka pas obligim t’i marr mbeturinat e ka pasur edhe për pastrimin e hapësirës e  

kjo gjë nuk është duke ndodhur, ndoshta për fshatra nuk është e nevojshme, mirëpo për qytet po shihet që 

ka shumë nevojë, dhe mendoj që kjo shumë e ndarë do të duhej të shkonte për punëtorët me qëllim të 

trajnimeve dhe aftësimit të tyre për këtë punë.  

Kryesuesi i Komitetit, theksoi, nëse më lejohet që të bëjë një konstatim sepse në bazë të debateve qe u 

bënë këtu ku edhe unë po pajtohem që kjo pikë e rendit të ditës të mos i propozohet Kuvendit për 

shqyrtim, por me mundësi që nesër së bashku me materialin shtesë dhe arsyeshmërinë e kësaj pike edhe 

nga ana ligjore, po pajtohem që nesër të vie materiali më i gjerë me arsyeshmërin e tij dhe e propozojmë 

në rend të ditës si pikë shtesë, ndërsa sot nuk po e hedhim në votim nëse ju mendoni apo pajtoni në këtë. 

z.Haki Rudari, theksoi, dëgjova debatin e kolegëve ku edhe unë pajtohem me ta sepse kjo pikë duhet të 

trajtohet mirë dhe me seriozitet edhe në mbledhjen e Grupit të LVV-së që është legjitim dhe pastaj në 

seancë, mirëpo siç e tha edhe Kryesuesi që në bazë të një ligji që ka ardhur, propozimet nuk mund të 

bëhen nga radhët e Ekzekutivit por tani duhet të bëhen nga radhët e asamblistëve, prandaj edhe unë 

pajtohem që nesër në seancën e Kuvendit të jetë një përgatitje më e mirë, të dihet qëllimi i kësaj pune dhe 

të dihet aftësia e Ndërmarrjes se a ka mundësi të kryej këtë punë apo jo, pra siç e tha edhe kolegu Atriti se 

ne duhet të kërkojmë një raport financiar nga Ndërmarrja “Eko-Llapi” për arsyeje se ne i kemi ndihmuar 

dhe ende nuk kemi ndonjë raport financiar.  

Ne si Grup e përkrahim që nesër në seancë të shqyrtohet, por paraprakisht nga ora 9:00 e kemi mbledhjen 

e Grupit të LVV-së, e pastaj vazhdojmë në seancën e Kuvendit. 

Kryesuesi i Komitetit, theksoi, atëherë meqë po shohë që thuajse të gjithë janë që ky propozim vendim 

për përfshirje në kuadër të rendit të ditës në këtë mbledhje të KPF-së, të shtyhet për për nesër në 

mbledhjen e Kuvendit ku edhe aty për aty mund të propozohet si pikë shtesë meqë po trajtohet me 

urgjencë ashtu siç e ceku drejtoresha e DBF. 

Pra si konstatim unanimin i të gjithëve, po mbetet që ky propozim vendim, sot të mos kaloj si pikë shtesë 

në këtë mbledhje të KPF-së, mirëpo i njëjti pas kompletimit me dokumentacione shtesë të propozohet në 

seancën e Kuvendit që të hyjë si pikë shtesë fillimisht e pastaj të shqyrtohet nga ana e Kuvendit. 

Tani nëse nuk të lajmëruar për të marrë fjalën rreth rendit të ditës, e hedh në votim rendin e propozuar të 

ditës sipas materialit përkatës të dërguar me thirrjen e mbledhjes. 
 

 

Pas votimit, Kryesuesi i Kuvendit dhe Komitetit për Politikë dhe Financa, konstatoi se Njëzëri me 9 vota 

Për, miratohet rendi i propozuar i ditës sipas materialit përkatës të dërguar me thirrjen e kësaj mbledhje. 

 
 
 
        1. Procesverbali nga mbledhja e Komitetit për Politik dhe Financa e mbajtur më 28.07.2026 

 
Meqë nuk kishte të lajmëruar për të marrë fjalë, pas votimit, Kryesuesi i Kuvendit dhe Komitetit për 

Politikë dhe Financa, konstatoi se Njëzëri me 9 vota Për, pa vërejtje apo plotësim ndryshime miratohet 

Procesverbali nga mbledhja e Komitetit për Politik dhe Financa e mbajtur më 28.07.2026, sipas 

materialit përkatës të dërguar me thirrjen e mbledhjes.  

2. Propozim - Deklaratë Mbështetëse për eliminimin e të gjitha formave të dhunës ndaj grave 
në politikë dhe në jetën publike 

 
 

z.Isak Shabani, Kryesues i Komitetit, theksoi, kjo ka ardhur si propozim nga OSBE dhe e kanë miratuar 

shumica e komunave, andaj nëse pajtoheni unë e hedh të rekomandohet për shqyrtim në mbledhjen e 

Kuvendit që është thirr për nesër  

znj.Adelinë Stublla, theksoi, dua të pyes se kush do të jap informatë për këtë pikë të rendit të ditës, të 

paktën ne të dimë apo të informohem rreth kësaj pike.  

Kryesuesi i Komitetit, theksoi, neve na ka ardhur një Shkresë zyrtare nga OSBE, ku paraprakisht jam 

konsultuar edhe me Kryetarin e Komunës se a pajtoheni të miratohet kjo Deklaratë të cilën edhe shumë 

Kuvende Komunale e kanë miratuar, madje kjo Deklaratë është miratuar me 66 vota Për, edhe në 

Kuvendin e Kosovës dhe ka të bëjë me eliminimin e të gjitha formave të dhunës ndaj grave në politikë dhe 

jetën publike, mirëpo është sjellë edhe tek që ta miratojmë ose jo si Deklaratë Mbështetëse nga anëtarët e 

Kuvendit të Komunës. 

z.Haki Rudari, theksoi, në emër të Grupit të LVV e përkrahim këtë Deklaratë mbështetëse për eliminimin 

e të gjitha formave të dhunës ndaj grave në politik dhe në jetën publike, si dhe i rekomandojmë Kuvendit 

për shqyrtim dhe miratim. 

z.Ekrem Rrahmani, theksoi, edhe ne Grupi i LDK-së e përkrahim këtë pikë të rendit të ditës dhe e 

mbështesim, por këtu Kryetari së bashku me Ekzekutivin duhet të punoj dhe t’i mbështes duke ju krijuar 

kushte më të mira për gratë, ndërsa sa i përket Grupit të LDK-së ne e përkrahim gjithmonë këtë iniciativë. 

znj.Mimoza Abdullahu, theksoi, edhe unë në emër të Grupit të PDK-së e përkrahim këtë pikë të rendit të 

ditës për shqyrtim në Kuvend. 

Kryesuesi i Komitetit, theksoi, atëherë e hedh në votim këtë pikë të rendit të ditës që t’i rekomandohet 
Kuvendit për shqyrtim dhe miratim në mbledhjen e nesërme. 
 
 

Pas votimit, Kryesuesi i Kuvendit dhe Komitetit për Politikë dhe Financa, konstatoi se Njëzëri me 9 vota 

Për, Kuvendit të Komunës i rekomandohet shqyrtimi dhe miratim të kësaj Deklarate Mbështetëse për 

eliminimin e të gjitha formave të dhunës ndaj grave në politikë dhe në jetën publike, sipas dokumentit 

përkatës të dërguar me thirrjen e mbledhjes. 

 
 
 

3. Informatë e Drejtorisë së Planifikimit Urban dhe Mbrojtjes së Mjedisit për periudhën 
01.01.2026 deri 19.08.2026 

 

z.Ahmet Ahmeti, U.D. drejtor i DPUMM, e paraqiti fjalën hyrëse rreth kësaj Informate, ndër të tjera 

theksoi, para vetes keni informatën e DPUMM e cila ju është dërguar me kohë, unë në pika të shkurtra do 

të fokusohem në infrastrukturën rrugore, pra vështirësitë që janë duke na u paraqitur te kontratat tri vjeçare 

dhe realizimi i tyre ka hasur në vështirësi pasi që operatorët si duket janë të ngarkuar me punë dhe janë 

disi të hezituar, pra prej rrugëve që po paraqitet si problematik për shkak të frekuentimeve është rruga 

Podujevë - Letanc ku ka një neglizhencë të konsiderueshme nga operatori, meqenëse në këtë vite i ka të 

parapara 400,000.00€, ndërsa vitin e ardhshëm kur pritet edhe përfundimi i këtyre punimeve është 

378,000.00€ dhe përveç kësaj ne sot do të tentojmë të kontaktojmë me operatorin sepse është një periudhë 
afërisht 40 ditë që nuk ka punuar fare në atë rrugë, madje ka ndodh edhe një aksident i rëndë atje, pra 

është rrugë në të cilën kanë filluar punimet, janë heqë edhe kubëzat dhe ka qarkullim të madh të njerëzve 

aq më shumë tani që parashihet edhe fillimi i vitit shkollor, prandaj do të paraqiten vështirësi por do të 

tentojmë që me një presion të konsiderueshëm ndaj operatorit të punohet dhe të bëhen përgatitjet që para 

stinës së dimrit shtresa e parë e rrugës të jetë për qarkullim. 

Përveç kësaj edhe rrugët në qytet, për shkak të ardhjes së mërgatës ton gjatë këtyre muajve të kësaj 

sezone, kemi intervenuar në një kanalizim nga kafiteria “Pranvera 99”, përndryshe tani KEDS pritet që të 

bëjë zhvendosjen e kabllove në tri rrugë dhe do të fillojmë me rregullimin e tyre, me përjashtim të          

rr.“Kongresi i Manastirit” për arsyeje se ajo ka përfunduar para një muaji e gjysmë.  
Gjithashtu e kemi pas prioritet të madh te rruga në afërsi të Urgjencës së Qytetit për shkak të pluhurit të 

madh, aty tani është bërë shtrimi i shtresës së parë. Përndryshe është duke u vazhduar puna në një rrugë të 

re që ka filluar të bëhet Llapashticë-Popovë përkatësisht Lupç i Epërm ku për këtë projekt janë planifikuar 

700,000.00€ dhe brenda dy jave është punuar 4.5 km. 

Punët tjera të kësaj Drejtorie janë ato rrjedha të parapara për aktivitete ditore ose javore, janë në 

informatën në fjalë. Pra kjo është informata që është parapara për këtë mbledhje. 
znj.Qëndresë Hajrizi, theksoi, në emër të Grupit të LVV e mbështesim këtë informatë të Drejtorisë në 

fjalë dhe i rekomandojmë Kuvendit për diskutim në mbledhjen e nesërme. 

z.Ekrem Rrahmani, theksoi, edhe ne si Grup i LDK-së presim që nesër të jepen sqarime më shumë, por 

edhe ato që i përmendi drejtori i DPUMM rreth vonesave të kompanive, ligji është dhe “ka ilaç” për atë 

punë, shembull janë planet dinamike dhe duhet të përcillen, e them këtë sepse unë vet merrem me këtë 

punë dhe saktësisht të premten bëra pagesë 300€ për këtë punë, pra u vonova dy ditë për të dërguar disa 

materiale dhe u dënova, pra vetëm një herë po të dënohet një kompani, nuk ka mundësi më pastaj të bëjë 

hajgare ajo kompani. Shembull kompania “Rahovica” i ka “fëlliqur” rrugët tona siç janë rrugët 

“Skënderbeu”, “Xhemajl Mustafa”, pastaj në Komunën e Mitrovicës i kanë dërguar ankesë në OPSH dhe 

tani 8 muaj ajo kompani nuk ka drejtë të konkurroj në asnjë tenderë, nuk jam për t’i dëmtuar operatorët 

sepse e dimë që çmimet po ndryshojnë por nuk mundet ai të merr një punë në Podujevë dhe shkon merr 

pastaj edhe një punë në Gjilan, atje punon më shumë sepse atje ka kontroll më të madhe kurse këtu në 

Podujevës e lë, prandaj e potencova që duhet të përcjellët plani dinamik e që është menaxheri dhe anëtarët 

e komisionit që duhet t’i përcjellin punët më mirë. 

Kryesuesi i Komitetit, theksoi, nëse nuk ka të lajmëruar të tjerë për të marrë fjalën rreth kësaj pike, e 

hedh në votim që edhe kjo pikë t’i rekomandohet Kuvendit për diskutim në seancën e nesërme. 
 

 

Pas votimit, Kryesuesi i Kuvendit dhe Komitetit për Politikë dhe Financa, konstatoi se Njëzëri me 9 vota 

Për, Kuvendit të Komunës i rekomandohet diskutim të kësaj Informatë e Drejtorisë së Planifikimit Urban 

dhe Mbrojtjes së Mjedisit për periudhën 01.01.2026 deri 19.08.2026, sipas materialit përkatës të dërguar 

me thirrjen e mbledhjes. 

 
 

4. Informatë e Drejtorisë së Bujqësisë Pylltarisë dhe Zhvillimit Rural për periudhën                   
            janar - qershor 2026 
 

 

z.Behram Latifi, U.D. drejtor i DBPZHR, e paraqiti fjalën hyrëse rreth kësaj Informate, ndër të tjera 

theksoi, për këtë pikë të rendit të ditës materiali ju është dërguar me kohë si informatë lidhur me aktivitetet 

e Drejtorisë së Bujqësisë Pylltarisë dhe Zhvillimit Rural për gjashtë mujorin e parë të këtij viti, Informatë 

kjo e cila përfshin përshkrimin dhe realizimin e projekteve në kuadër të kësaj Drejtorie, po ashtu edhe për 

subvencionet dhe mënyrën e ndarjes së mjeteve për subvencionim, mirëpo gjithashtu lidhur me këtë 

informatë kemi edhe raportin që do të prezantohet në seancën e Kuvendit.  

z.Artrit Mulliqi, theksoi, në emër të Grupit të LVV e rekomandojmë që kjo pikë e rendit të ditës të 

rekomandohet nesër për shqyrtim në Kuvend. 

z.Ekrem Rrahmani, theksoi, me vet faktin që e kanë marr iniciativën për të bërë informatë, unë e 

përkrahi këtë pikë të rendit të ditës, dhe t’ju them të drejtën kur vini këtu në Kuvend për të raportuar 

gjysmën e gjërave që kam pas t’i them, nuk jua them, por mua personalisht më është bërë merak që 

drejtori i DSHPMSH z.Bahri Selimi qe 6 vite nuk ka raportuar por që edhe atë dua ta shohë duke raportuar 

para neve këtu si Kuvend i Komunës që jemi. 

Kryesuesi i Komitetit, theksoi, nëse edhe për këtë pikë të rendit të ditës nuk ka të lajmëruar tjerë për të 

marrë fjalën, unë e hedh në votim t’i rekomandohet Kuvendit për diskutim në seancën e nesërme 
 

Pas votimit, Kryesuesi i Kuvendit dhe Komitetit për Politikë dhe Financa, konstatoi se Njëzëri me 9 vota 

Për, Kuvendit të Komunës i rekomandohet diskutim të kësaj Informatë e Drejtorisë së Bujqësisë Pylltarisë 

dhe Zhvillimit Rural për periudhën  janar - qershor 2026, sipas materialit përkatës të dërguar me thirrjen 

e mbledhjes. 

 
Mbledhja përfundoi në orën 10:45 
 
Procesverbalin e mbajtën dhe hartuan; 
Enis Sheholli 
Arbrim Idrizi 
 
Nr.Prot.01-060/04-0053963/26                                                 
Podujevë,                                                                                Kryesuesi i Kuvendit - Komitetit                                                                                                                  
31 gusht 2026                                                                                        Isak Shabani 
 
 
 
 
 


